
ಶ್ರೀಗಣೇಶಾಯ ನಮಃ ।
ಪಂಚದೇವಾಊಚುಃ ।
ನಮಸ್ತೇ  ವಕ್ರತುಂಡಾಯ ತ್ರಿನೇತ್ರಂ   ದಧತೇ ನಮಃ ।
ಚತುರ್ಭುಜಾಯದೇವಾಯಪಾಶಾಂಕುಶಧರಾಯಚ ॥ ೧೦॥
ಲಂಬೋದರ ನಮಸ್ತುಭ್ಯಂ  ನಾಭಿಶೇಷಾಯತೇನಮಃ ।
ಮಹತೇಚೈಕದಂತಾಯಶೂರ್ಪಕರ್ಣಾಯತೇನಮಃ ॥ ೧೧॥
ಸಿಂದೂರಾರುಣದೇಹಾಯರಕ್ತವರ್ಣಧರಾಯ ಚ ।
ಮಹಾಕಾಯಾಯಸೂಕ್ಷ್ಮಾಯ   ಗಣೇಶಾಯನಮೋ ನಮಃ ॥ ೧೨॥
ಸಿದ್ಧಿಬುದ್ಧಿಯುತಾಯೈವ ವಿಭೂತಿಸಹಿತಾಯಚ ।
ಚಿಂತಾಮಣಿಧರಾಯೈವತಥಾಚಿಂತಾಮಣೇನಮಃ ॥ ೧೩॥
ಅವ್ಯಕ್ತಾಯ  ಪರೇಶಾಯಪರೇಷಾಂಚಪರಾಯತೇ ।
ಮನೋವಾಣೀವಿಹೀನಾಯವಿಘ್ನೇಶಾಯ ನಮೋ ನಮಃ ॥ ೧೪॥
ನಾನಾಮಾಯಾಧರಾಯೈವಮಾಯಿನಾಂಮೋಹಕಾರಿಣೇ ।
ಹೇರಂಬಾಯನಮಸ್ತುಭ್ಯಂ   ಬ್ರಹ್ಮಣಾಂ   ಪತಯೇನಮಃ ॥ ೧೫॥
ದರ್ಶಯಸ್ವ ನಿಜಂರೂಪಂಭಕ್ತೇಭ್ಯಃ   ಪ್ರೀತಿದಾಯಕಮ್  ।
ಸನಾಥಾಹಿವಯಂತೇನಸರ್ವನಾಥಾಯತೇನಮಃ ॥ ೧೬॥
ಸ್ತುವತಾಂ ತುಪುರಃಪ್ರಾದುರಾಸೀದ್ದೇವೋ   ಗಜಾನನಃ ।
ತಂದೃಷ್ಟ್ವಾ  ದಂಡವತ್ ಸರ್ವೇ ಪ್ರಣತಾ ಭಕ್ತಿಭಾವತಃ  ॥ ೧೭॥
ತಾನುತ್ಥಾಪ್ಯ  ಸ್ವಯಂ ಢುಂಢಿರ್ವಚನಂಚೇದಮಬ್ರವೀತ್  ।
ಸ್ತೋತ್ರೇಣ  ಭಾವಿತೋದೇವಾಃ ಪ್ರೀತೋ ವೋನಾತ್ರ ಸಂಶಯಃ ॥ ೧೮॥
ಯಃಪಠೇತ್ಸ್ತೋತ್ರಮೇತದ್ವೈ    ಸಮೇಮಾನ್ಯೋ  ಭವೇತ್ಸುರಾಃ ।
ವಾಂಛಿತಂಪೂರಯಿಷ್ಯಾಮ್ಯಂ   ತೇಮೇಸಾಯುಜ್ಯಮಾಪ್ನುಯಾತ್   ॥ ೧೯॥
ಶ‍ೃಣುಧ್ವಂ ಮೇವಚೋ ರಮ್ಯಂ ಮಾಗರ್ವಂ ಕುರುತ ಪ್ರಿಯಾಃ  ।

ಭವಂತೋಮದಧೀನಾಶ್ಚ ಕಲಾಂಶಾನಾತ್ರ ಸಂಶಯಃ ॥ ೨೦॥
ಕ್ರೀಡಾರ್ಥಂ  ನಿರ್ಮಿತಾಃ ಸರ್ವೇ ಸ್ಪರ್ಧಮಾನಾಃ  ಪರಸ್ಪರಮ್  ।
ಕಿಮರ್ಥಮನಸಿಭ್ರಾಂತಾ ಜಾತಾಃಪೂರ್ಣಾತ್ಮಕಾ  ಅಪಿ ॥ ೨೧॥
ಶ್ರಾವ್ಯಂ  ಜ್ಞಾನಂ  ರಹಸ್ಯಂ ಯನ್ಮದೀಯಂತೇನಭಾವಿತಾಃ ।
ಸದಾಮೋಹವಿನಿರ್ಮುಕ್ತಾ ಭವಿತಾರಶ್ಚ ಮತ್ಸಮಾಃ  ॥ ೨೨॥
ಇತಿಪಂಚದೇವೈಃ ಕೃತಃ ಗಣೇಶಸ್ತವಃ ಸಂಪೂರ್ಣಃ । ೧.೧೫

